
1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Ներկայումս ֆիզիկական և իրավաբանական անձինք իրենց մասնակցությամբ քննվող քաղաքացիական գործերի շրջանակներում ՀՀ քաղաքացիական դատավարության օրենսգրքով և այլ իրավական ակտերով սահմանված գործողությունները կատարում են թղթային եղանակով։ 
Հարկ է նշել, որ ներկայումս ՀՀ-ում գործում է վճարման կարգադրությունների արձակման էլեկտրոնային համակարգը (cabinet.armlex.am), որը ՀՀ քաղաքացիներին և իրավաբանական անձանց թույլ է տալիս էլեկտրոնային եղանակով ներկայացնել վճարման կարգադրություններ արձակելու մասին դիմումներ, իսկ դատարաններին թույլ է տալիս էլեկտրոնային եղանակով քննել նման դիմումները և արձակել վճարման կարգադրություններ կամ մերժել դրանք: 
Սակայն ՀՀ-ում դեռևս առկա չէ էլեկտրոնային եղանակով քաղաքացիական գործերի հարուցումը, քննությունը, լուծումն ու բողոքարկումն ապահովող ներդրված էլեկտրոնային համակարգ։ 
Այդ առնչությամբ պետք է ընդգծել, որ ՀՀ կառավարության «ՀՀ Դատական և իրավական բարեփոխումների 2019-2023 թվականների ռազմավարությունը և դրանից բխող գործողությունների ծրագիրը հաստատելու մասին»  2019 թվականի հոկտեմբերի 10-ի N 1441-Լ որոշմամբ հաստատված N4 հավելվածով նախատեսվում էր կատարել արդարադատության ոլորտի թվայնացմանն ուղղված մի շարք գործողություններ, այդ թվում՝ էլեկտրոնային արդարադատության միասնական հարթակի ստեղծում, դատավորների միջև գործերի բաշխման համակարգի արդիականացում, դատական վիճակագրության հավաքագրման համակարգի արդիականացում, էլեկտրոնային սնանկության հարթակի ստեղծում և այլն։ 
Հաշվի առնելով վերոշարադրյալը՝ անհրաժեշտ է մշակել էլեկտրոնային համակարգ, որը կապահովի քաղաքացիական գործերի էլեկտրոնային եղանակով հարուցումը, քննությունը, լուծումն ու բողոքարկումը՝ համաձայն ՀՀ քաղաքացիական դատավարության օրենսգրքի և այլ կիրառելի իրավական ակտերի։ 
Ոլորտային կարիքների գնահատման արդյուքնում և ի կատարումն ՀՀ դատական և իրավական բարեփոխումների 2022-2026թթ․ ռազմավարությունից բխող գործողությունների ծրագրով նախատեսված՝ «Էլեկտրոնային դատարան» դատական գործերի էլեկտրոնային կառավարման միասնական համակարգի քաղաքացիական գործերով էլեկտրոնային մոդուլի մշակման, ներդրման և գործարկման գործողության՝ 2022 թվականի հունիսի 13-ին Հայաստանի Հանրապետության արդարադատության նախարարության և «Մեյսիս Ինֆորմեյշն Սիստեմս» ՍՊԸ-ի միջև կնքվել է «ՀՀԱՆ-ԷԱՃԾՁԲ-22/30» ծածկագրով գնման պայմանագիր։ Պայմանագրի ընդհանուր գինը կազմում է 348,000․0 հազ․ դրամ։ 
Հայաստանի Հանրապետության կառավարության 2022 թվականի հուլիսի 21-ի թիվ 1118-Ն որոշմամբ կատարվել է վերաբաշխում և վերոնշյալ պայմանագրով նախատեսված 348,000․0 հազ․ դրամը հատկացվել է քաղաքացիական դատավարության թվայնացման աշխատանքների ապահովմանը։ 2022 թվականի օգոստոսի 23-ին կնքվել է համաձայնագիր, որի ուժով տրվել է քաղաքացիական դատավարության թվայնացման աշխատանքների մեկնարկը։
Պայմանագրի 1-ին փուլի ընդունման կապակցությամբ «Մեյսիս Ինֆորմեյշն Սիստեմս» ՍՊԸ-ին 2022 թվականին վճարվել է 5,000․0 հազ․ դրամ գումար։
2023 թվականի հունվարի 24-ին կնքված համաձայնագրի համաձայն ծառայությունների մատուցման ժամկետը երկարացվել է 15 օրացույցային օրով, պայմանագրի վերջնաժամկետ սահմանելով 2023 թվականի մարտի 9-ը։
Հարկ է նշել, որ ներկայումս «Մեյսիս Ինֆորմեյշն Սիստեմս» ՍՊԸ-ի կողմից Արդարադատության նախարարություն է ներկայացվել պայմանագրի 2-րդ փուլի հաշվետվությունը։ 
Քաղաքացիական դատավարության թվայնացման աշխատանքների պայմանագրի մնացած փուլերով նախատեսված ծառայությունների ձեռքբերման ֆինանսավորումն ապահովելու նպատակով որոշման նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, մասնավորապես, 343,000․0 հազ․ դրամով նվազեցնել 1228 ծրագրի «31001․ Հակակոռուպցիոն կոմիտեի շենքային պայմանների ապահովում» միջոցառմամբ նախատեսված գումարը, քանի որ Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել և այն ուղղել 1228 ծրագրի «31007․ Էլեկտրոնային ռեսուրսների ստեղծման կամ արդիականացման նախագծերի ապահովում» միջոցառմանը։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

2․ Կարգավորման նպատակը, ակնկալվող արդյունքները
Նախագծի ընդունման արդյունքում հնարավորություն կստեղծվի ապահովել քաղաքացիական դատավարության թվայնացման աշխատանքների պայմանագրի մնացած փուլերով նախատեսված ծառայությունների համար անհրաժեշտ գումարը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, ապահովում է էլեկտրոնային արդարադատության ներդրման աշխատանքները։ 
Նախագիծը բխում է ՀՀ դատական և իրավական բարեփոխումների 2022-2026թթ․ ռազմավարության գործողությունների ծրագրի նպատակ 1-ից, այն է՝ «Էլեկտրոնային արդարադատություն» միասնական կառավարման համակարգի ստեղծում և տվյալների էլեկտրոնային բազաների մատչելիության ապահովում ու արդիականացում։
2

